
Statens vegvesen sine merknader - Offentleg ettersyn - Områderegulering Bjørkheim 
- Samnanger kommune 
  

Viser til tilsendte plandokument der områdereguleringsplan for Bjørkheimsområdet vert lagt 

ut til offentleg ettersyn med høyringsfrist 1. februar 2012. 

 

Føremålet med reguleringa er å utvikla tettstaden Bjørkheim. Sentrale plangrep er ei 

fotgjengarvenleg miljøgate omkransa av bustader, torg, forretning og kontor, samt ein 

fleirbrukshall delvis på fylling i Vågen. 

 

Statens vegvesen sine interesser i alle plan- og forvaltningssaker omfattar primært etaten sitt 

ansvar for planlegging, bygging, drift og vedlikehald av riks- og fylkesvegnettet. I dette 

tilfellet er det fylkesveg (Fv) 7 som er av særleg interesse for oss. Vår hovudmålsetting er å 

skapa størst mogleg trygg og god trafikkavvikling, eit godt miljø og i tillegg ta omsyn til 

naboar og samfunnsinteresser elles. 

 

I reguleringsføresegnene til områdeplanen, § 2 Føresegner om rekkjefylgje, punkt 2.1.2 heiter 

det: 

“Trafikksikker gangkryssing av fv. 7 i rapporten “Risikovurdering – skuleveg i 

Samnanger” skal leggast til grunn. Dersom det viser seg at tiltak i denne rapporten 

ikkje gir tilfredstillande trafikksikker løysing, kan kommunen krevja at undergong vist 

i planen med tilhøyrande tilknytingsvegar til G4 vert gjennomført før nye byggjetiltak 

kan få bruksløyve”. 

 

Gangfeltet over fv. 7 ved sentrumsområdet er registrert som eit ulukkespunkt i Samnanger 

kommune sin trafikksikringsplan frå 2003. I risikovurderinga frå 2010 er det føreslått tiltak 

for å redusera risikoen ved kryssing av gangfeltet ved Bjørkheim, som for eksempel å laga 

opning i rekkverkskinnene og vri det inn for å betra sikt, samt å redusera fartsgrense til 50 

km/t. I risikovurderinga er det lagt til grunn dagens situasjon, det er ikkje teke omsyn til 

utbygging av Bjørkheimsområdet.    

Utbygging av området medførar blant anna rundt 80 nye bustadeiningar, samt utbygging av 

forretnings- og kontortareal, og areal for tenesteyting, med blant anna fleirbrukshall og 

bibliotek, samt småbåthamn.  

 

Statens vegvesen meiner at utbygginga av området vert så omfattande at det bør setjast krav 

til at undergang vist i planen skal gjennomførast før det vert bruksløyve til nye byggjetiltak.  

 

Med bakgrunn i vårt sektoransvar for trafikktryggleik, krev Statens vegvesen at det 

skal setjast krav til etablering av undergang før det vert gitt bruksløyve til nye 

byggjetiltak. Dersom det ikkje vert gjort, er dette å rekna som motsegn til 

reguleringsplanen.   

 

 

Statens vegvesen har elles ingen merknader til planen. 

 

 

Vegavdeling Hordaland 

Med helsing 

 

 

 

Olav Finne  Kari Veseth Kinden 

Avdelingsdirektør 

  

 

 

 

 

Kopi: Hordaland fylkeskommune, Pb 7900, 5020 Bergen. 

Fylkesmannen i Hordaland, Pb 7310, 5020 Bergen. 

 


